
Wakawak Saanay a Minokay a
Mi’adopay

Mahinacay a mi’adopay no Pangcah, awaay ko tama’, o
damada:may sa ko sakataloma’. Nikafaecalan no faloco’ noya
cikowangay a mi’adopay, sina’eloy ko faloco to mangicay a ’a’adopen.
Mahaenay ko demak to saka awaay ko tama’ noya mi’adopay a kadafo.

Milimek 1 capa’ no kilang koya cifolisay ko a’ilocan a lawal,
sapikowangan koya mi’adopay, pasowal koya lawal a mikawih toya
mamikowanto a tamdaw, akaa paci’ci® a mingawit a mikowang i
takowan, malofangto kako, ma’ikesto ko fanges ako, a caayto ka filo
namo a mikemkem ko fanges ato heci ako, mangito’a ko wadis nano
saan a somowal, sawad hato noya mi’adopay a mingawit ko kowang
niira.

To hani sato, ma’araw niira ko makakayatay a mahakelongay a
misatiwatiwal i kilang a fangcalay a hiningen a lotong (ongay) , o
mamingawitto ciira to kowang niira a eda iniaca ko malotama’ ako a
taloma’ na saan a mipatoro’ to kowang, ’arawhani, somowal koya a
fafahiyan a lotong to nika o faelohay ho kami a mararamod, caayho ka
renerenec kami a madadii', kasini’adaen ho kami a tatosa saan,
sasina’eloy saan koya mamingawit to kowang a mi’adopay, saka inian
ho ko saka hinac niira a citama’.

Do”do” sato, maka’araw koya mi’adopay to cecay a tomirengay 1
ca’ang no to'el a kilang a fohet (sofor) , talacowa miming ko tireng
noya fohet, kirami, harateng saan koya mi’adopay, onininini ho a fohet
ko mamaala ako saan a mipatoro’ to kowang a mamingawit to ciira a
mitama. Sowal sa koya fohet a misitasit to kapal a misaniinoliay,
misaliwayay kako anini a lipay saan, tahepo han niira to karafanohay a
wikol ko pising niira a misangodo, harateng sa koya mi’adopay,
sakalatiih ako a mari’ang a palatama’ to sikawasay a fohet saan ciira a
miharateng.

To pisakalafianto 1, malitemoh niira ko ngotor saanay a komaenay
to sama’ a kodiwis (koliyol, takolil ) . Ira, iniaca ko malotama’ ako a
taloma’ na saan ciira, o dopoh niira a patoro’ a mamingawit to kowang,
kirami, somowal koya kodiwis a pa’akiw, akaa paci”ci* a mikowang 1
takowan, o cekah ho ako a malala’, haenen ho kako a palafac saan,
yaan sa a mi’adopay a tamdaw, paysin kako a mari’ang a citama’ to
malala’ay a ’a’adopen saan, palafac hanto niira koya kodiwis a
taloma’.

To’emanto ko romi’ad, o wakawak to noya mi’adopay a minokay,
o maanto ko sapa hacera to pikadafoan saan ciira, saka dopoh sa ciira a

midamay i ’alo to malo sapataloma’ niira. Saan ko kitoh no Pangcah to

nikaawaay no tama’ a mi’adop. O cecay no sapakemot no Pangcah a
makatatawa a kimad koni.

